
Mozzjoni għal Riżoluzzjoni tal-Parlament Ewropew dwar l-interruzzjoni tan-negozjati 
ta’ adeżjoni mat-Turkija

Il-Parlament Ewropew,

– wara li kkunsidra r-rapport ta’ progress 2009 dwar it-Turkija (SEK(2009)1334),

– wara li kkunsidra l-Artikolu 120 tar-Regoli ta' Proċedura tiegħu,

A. billi t-Turkija hija pajjiż Iżlamiku,

B. billi sħubija potenzjali tat-Turkija fl-UE se twassal għal migrazzjoni tal-massa saħansitra 
akbar lejn l-Ewropa tal-Punent,

C. billi sħubija potenzjali tat-Turkija fl-UE diġà swiet miljuni ta’ Euro u fil-ġejjieni se tiswa 
aktar flus,

D billi mhuwiex fl-interess tal-Ewropa li jkollha konfini mar-Repubbliki Iżlamiċi tal-Iran u 
s-Sirja, li jkun il-każ kieku t-Turkija kellha ssir Membru tal-UE,

E. billi t-Turkija ma tinsabx fl-Ewropa,

F. billi t-Turkija qed tokkupa illegalment Stat Membru tal-UE, jiġifieri Ċipru,

G. billi aktar u aktar nies mhux biss fl-Istati Membri tal-UE iżda anki fit-Turkija, jopponu 
sħubija potenzjali tat-Turkija mal-UE u billi din hija wkoll il-fehma ta’ numru dejjem 
jiżdied ta’ membri tal-gvernijiet tal-Istati Membri,

H. billi l-Kummissjoni, fir-rigward tal-kriterji politiċi u ekonomiċi għall-adeżjoni, tenfasizza 
li t-Turkija qed tagħmel ftit progress, progress limitat jew mhi qed tagħmel l-ebda 
progress, 

1. Huwa tal-fehma li, fid-dawl ta’ dan kollu, negozjati ulterjuri mat-Turkija dwar l-adeżjoni 
ma jistgħux iwasslu għal riżultati soddisfaċenti għaż-żewġ partijiet; 

2. Iħeġġeġ lill-Kunsill u lill-Kummissjoni biex immedjatament itemmu n-negozjati attwali 
għall-adeżjoni u minflok jiftħu negozjati dwar partnership privileġġjat li minnu 
jibbenefikaw iż-żewġ partijiet.


